
 

 

 
               Bosna i Hercegovina 

Federacija Bosne i Hercegovine 
Bosnia and Herzegovina 
Federation of Bosnia and 

Herzegovina 
KANTON SARAJEVO 

Vlada 
CANTON SARAJEVO 

Government 
 
Broj: 02-05-32000-4/11                                                                                                             
Sarajevo, 22.12.2011. godine 
 
 

Na osnovu čl. 22. i 24. stav 4. Zakona o Vladi Kantona Sarajevo (”Službene 
novine Kantona Sarajevo”, broj: 24/03 - Prečišćeni tekst), Vlada Kantona Sarajevo, na 
47. sjednici održanoj 22.12.2011. godine, donijela je sljedeći 

 
 

Z A K LJ U Č A K 
 

 
1. Utvrđuje se Prijedlog odluke o davanju saglasnosti na Odluku o izmjenama i 

dopunama Statuta Zavoda zdravstvenog osiguranja Kantona Sarajevo. 
 
2. Predlaže se Skupštini Kantona Sarajevo da, u skladu sa Poslovnikom Skupštine 

Kantona Sarajevo,donese odluku iz tačke 1. ovog Zaključka.  
 
                                                                                                     P R E M I J E R 
 
                                                                                                        Fikret Musić 
 
 
Dostaviti:           
1. Predsjedavajuća Skupštine Kantona Sarajevo  
2. Skupština Kantona Sarajevo  
3. Premijer Kantona Sarajevo  
4. Ministarstvo zdravstva Kantona Sarajevo 
5. Zavod zdravstvenog osiguranja Kantona Sarajevo 
     (putem Ministarstva zdravstva) 
6. Evidencija                 
7. A r h i v a 
 
 
 
 
 

 

web: http://vlada.ks.gov.ba 
e-mail: premijer@ks.gov.ba;  

Tel: + 387 (0) 33 562-068, 562-070 
Fax: + 387 (0) 33 562-211 

Sarajevo, Reisa Džemaludina Čauševića 1 
 
 
 



 

 

Na osnovu čl. 13.b. i 18.b. Ustava Kantona Sarajevo (“Službene novine Kantona 
Sarajevo”, br: 1/96, 2/96, 3/96, 16/97, 14/00, 4/01, 28/04 i 31/04), člana 96. stav 2. Zakona o 
zdravstvenom osiguranju (“Službene novine Federacije BiH”, br. 30/97, 7/02, 70/08 i 48/11), 
člana 8. stav 3. Odluke o osnivanju Zavoda zdravstvenog osiguranja Kantona Sarajevo 
(“Službene novine Kantona Sarajevo”, br. 7/98 i 30/07) i člana 164. Poslovnika Skupštine 
Kantona Sarajevo („Službene novine Kantona Sarajevo“, broj 25/10 – Novi prečišćeni tekst), 
Skupština Kantona Sarajevo, na ____ sjednici održanoj ______. 2011. godine, donijela je 
 

Prijedlog 
 

O D L U K U 
o davanju saglasnosti na Odluku o izmjenama i dopunama Statuta  

Zavoda zdravstvenog osiguranja Kantona Sarajevo 
 
 
 

I 
 
 

Daje se saglasnost na Odluku o izmjenama i dopunama Statuta Zavoda zdravstvenog 
osiguranja Kantona Sarajevo, broj: UO/04-9915-2/11 od 24.11.2011. godine. 

 
 
 

II 
 

 
Ova odluka stupa na snagu danom donošenja, a objavit će se u «Službenim novinama 

Kantona Sarajevo». 
 
 
 
 
 
 
 
Broj:  ___________________ Predsjedavajuća  
Sarajevo, ______. 2011. godine Skupštine Kantona Sarajevo 
 
 Prof. dr Mirjana Malić 

 
 
 

 
 

 
 
 
 
 
 
 



 

 

 
O b r a z l o ž e nj e  

 
I  - PRAVNI OSNOV 
 

Pravni osnov za donošenje ove odluke sadržan je u čl. 13. tačka b. i 18. tačka b. Ustava 
Kantona Sarajevo („Službene novine Kantona Sarajevo“ br: 1/96, 2/96, 3/96, 16/97, 14/00, 4/01, 
28/04 i 31/04),  kojim  je utvrđeno da Kanton vrši nadležnost iz oblasti zdravstva, odnosno da 
Skupština Kantona Sarajevo donosi  propise u okviru izvršavanja nadležnosti Kantona. 

Pored toga, a saglasno članu 96. stav 2. Zakona o zdravstvenom osiguranju (“Službene 
novine Federacije BiH”, br. 30/97, 7/02, 70/08 i 48/11), utvrđeno je da je Statut osnovni opći akt 
Zavoda, koji podliježe obaveznoj saglasnosti osnivača, a osnivač je Skupština Kantona Sarajevo. 

Članom 8. stav 3. Odluke o osnivanju Zavoda zdravstvenog osiguranja Kantona Sarajevo 
(„Službene novine Kantona Sarajevo”, br. 7/98 i 30/07), utvrđeno je da Upravni odbor donosi 
Statut Zavoda uz saglasnost Skupštine Kantona Sarajevo. 

Takođe i u članu 17. alineja 2. Statuta Zavod zdravstvenog osiguranja Kantona Sarajevo 
(„Službene novine Kantona Sarajevo“, br. 4/00, 18/02 i 30/08), je utvrđeno da Upravni odbor 
Zavoda donosi Statut, kao i njegove izmjene i dopune, uz saglasnost Skupštine Kantona 
Sarajevo. 
 
II – RAZLOZI ZA DONOŠENJE 
 

Izmjene i dopune Statuta Zavod zdravstvenog osiguranja Kantona Sarajevo se predlažu u 
dijelu koji se odnosi na posebne uslove u pogledu predviđene stručne spreme odnosno 
predviđenog zanimanja za obavljanje poslova direktora Zavoda, u kom smislu se predlaže 
proširenje uslova i na lica sa završenim medicinskim fakultetom, kako bi se omogućilo širem 
krugu zanimanja koja su od značaja za registrovanu djelatnost Zavoda, da ravnopravno učestvuju 
u procedurama izbora i imenovanja direktora. 
 Takođe se u cilju efikasnijeg izvršavanja poslova predlaže uvođenje radnog mjesta 
zamjenika direktora sa utvrđivanjem potrebnih uslova za obavljanje poslova i zadataka tog 
radnog mjesta, kao i definisanje njegovih nadležnosti.  

 Predlažu se i izmjene kojima bi se izvršilo usaglašavanje pojedinih odredbi Statuta sa 
zakonskim i podzakonskim aktima koji su doneseni nakon stupanja na snagu Statuta odnosno 
njegovih dosadašnjih izmjena i dopuna, prvenstveno Zakonom o izmjenama i dopunama Zakona 
o zdravstvenom osiguranju, novim Zakonom o zdravstvenoj zaštiti, Zakonom o jedinstvenom 
sistemu registracije, kontrole i naplate doprinosa i drugim, koji se svojim odredbama dotiču 
zakonske i registrovane djelatnosti Zavoda. 

Upravni odbor Zavoda zdravstvenog osiguranja Kantona Sarajevo je na sjednici održanoj 
24.11.2011. godine, donio Odluku broj: UO/04-9915-2/11 od 24.11.2011. godine, o izmjenama i 
dopunama Statuta Zavoda zdravstvenog osiguranja Kantona Sarajevo i istu dostavio 
Ministarstvu zdravstva Kantona Sarajevo, sa zahtjevom da se ista proslijedi Skupštini Kantona 
Sarajevo radi davanja saglasnosti. 
 
III  - OBRAZLOŽENJE PREDLOŽENIH PRAVNIH RJEŠENJA 

 
Član 1. predstavlja usaglašavanje preambule Statuta sa naknadnim izmjenama i dopunama 

Zakona o zdravstvenom osiguranju. 
Član 2. predstavlja usaglašavanje Statuta sa naknadnim izmjenama i dopunama Zakona o 

zdravstvenom osiguranju. 



 

 

Članom 3. se brišu stavovi 1. i 2. iz člana 9. Statuta u skladu sa prelaskom navedenih 
nadležnosti u vezi naplate i kontrole uplate doprinosa, na Poreznu upravu Federacije BiH, a na 
osnovu Zakona o jedinstvenom sistemu registracije, kontrole i naplate doprinosa. 

Član 4. predstavlja usaglašavanje sa Pravilnikom o organizaciji i sistematizaciji stručne 
službe Zavoda u smislu objedinjavanja Sektora za medicinske poslove i Sektora za farmaceutske 
poslove zbog srodnosti poslova i potrebe za permanentnom kontrolom medicinskog i 
finansijskog nadzora u oblasti medicinskih i farmaceutskih poslova zbog proširenog obima prava 
osiguranih lica iz obaveznog zdravstvenog osiguranja (ortopedska pomagala, lijekovi), 
povečanja broja javnih i privatnih apoteka u Kantonu Sarajevo u odnosu na prethodni period, 
kontrole pravilnosti i zakonitosti otvaranja i korištenja privremene spriječenosti za rad i slično, a 
sve u cilju efikasnijeg izvršavanja poslova i racionalne organizacije rada. 

Članom 5. se definišu nadležnosti Sektora za medicinske i farmaceutske poslove. 
Član 6. predstavlja definisanje preostale nadležnosti Zavoda u pogledu prijava i odjava na 

obavezno zdravstveno osiguranje, a u skladu sa rješenjima utvrđenim Zakonom o jedinstvenom 
sistemu registracije, kontrole i naplate doprinosa. 

Član 7. predstavlja usaglašavanje sa rješenjima koja definiše član 179. Zakon o 
zdravstvenoj zaštiti. 

Član 8. definiše proširenje potrebnih uslova za mjesto direktora. 
Član 9. definiše potrebne uslove za obavljanje poslova zamjenika direktora. 
Član 10. definiše nadležnosti zamjenika direktora, njegovu odgovornost, način izbora i 

prijevremenog razrješenja. 
Član 11. predstavlja numeričko usaglašavanje članova Statuta u skladu sa izvršenim 

izmjenama. 
Član 12. predstavlja usaglašavanje sa Zakonom o jedinstvenom sistemu registracije, 

kontrole i naplate doprinosa, zbog  prelaska navedenih nadležnosti u vezi naplate i kontrole 
uplate doprinosa, na Poreznu upravu Federacije BiH. 

Članom 13. se takođe vrši usaglašavanje sa Zakonom o jedinstvenom sistemu registracije, 
kontrole i naplate doprinosa, odnosno sa rješenjima koja nalaže predmetni zakon u pogledu 
prijave na obavezno zdravstveno osiguranje i sticanje svojstva osiguranika. 

Članovima 14. i 15. se vrši usaglašavanje sa uputstvom koje propisuje federalni ministar 
zdravstva u pogledu oblika i sadržaja zdravstvene legitimacije. 

Član 16. predstavlja numeričko usaglašavanje članova Statuta u skladu sa izvršenim 
izmjenama. 

Čl. 17. i 18. predstavljaju usklađivanje obaveza Zavoda sa instrukcijama kantonalnog 
ministarstva zdravstva u pogledu izrade Dokumenta okvirnog budžeta (DOB) koji obuhvata 
najmanje fiskalnu godinu i dvije naredne fiskalne godine. 

Član 19. predstavlja usklađivanje sa Zakonom o zdravstvenom osiguranju i Zakonom o 
doprinosima u pogledu osnovice, načina obračunavanja i uplate doprinosa. 

Članom 20. se preciznije definiše finansijsko poslovanje Zavoda. 
Član 21. predstavlja proširenje aktivnosti Zavoda kojima se obezbjeđuje javnost njegovog 

rada. 
Član 22. predstavlja preciznije definisanje pravnog prethodnika Zavoda. 
Član 23. reguliše proceduru objavljivanja i stupanja na snagu predmetne odluke.   
 

III – PRIJEDLOG ZAKLJUČKA VLADE 
 

Predlaže se Vladi Kantona Sarajevo da utvrdi Prijedlog Odluke o davanju saglasnosti na 
Odluku o izmjenama i dopunama Statuta Zavoda zdravstvenog osiguranja Kantona Sarajevo, 
kako bi Skupština Kantona Sarajevo, donijela odluku u predloženom tekstu. 

 
 
 



 

 

 
 
 



 

 



 

 



 

 



 

 



 

 

 
 
 
 
 



 

 

 



 

 

 



 

 

 



 

 

 



 

 

 



 

 

 



 

 

 



 

 

 
 



 

 

 
 
 
 
 
 
 
 



 

 

 



 

 



 

 

 
 
 
 
 
 



 

 

 
 
 

 



 

 

 



 

 

 
 
 
 
 
 
 
 



 

 

 


